
Suġġett: Impunità għal delitti Frankisti fl-Istat Spanjol 

L-20 ta' Novembru 2015 jimmarka 40 sena mill-mewt tad-dittatur Francisco Franco u 76 sena mill-
impożizzjoni tad-dittatorjat Frankista, li d-delitti tiegħu għadhom ma ġewx investigati, iġġudikati u 
kastigati. L-irkupru u d-diffużjoni ta’ memorja storika hija waħda mir-responsabilitajiet tal-Unjoni 
Ewropea, speċjalment jekk din il-memorja tikkonċerna delitti kontra l-umanità u ksur tad-drittijiet tal-
bniedem. Il-prinċipju tal-ġustizzja universali jagħmilha impossibbli li titkompla l-impunità għal delitti 
kontra l-umanità, u jisforza lill-Istati biex jiġġudikaw l-awturi ta’ dawn id-delitti. Diversi rapporti tan-
Nazzjonijiet Uniti ikkundannaw il-fatt li Spanja ma assumietx ir-responsabbiltà u talbu miżuri urġenti 
biex jinkisbu l-verità, il-ġustizzja, ir-rimedju u l-garanziji ta' non-repetizzjoni. 

Il-Kummissjoni (permezz tal-Programm ta’ Tfakkira Ewropea Attiva) se tagħti aktar attenzjoni lill-
irkupru tal-memorja tad-dittatorjat Frankista u, f’konformità mal-Karta tad-Drittijiet Fundamentali tal-
Unjoni Ewropea, lill-promozzjoni tal-investigazzjoni tad-delitti tiegħu, kif ukoll il-verità, il-ġustizzja u l-
kumpens għall-vittmi tiegħu? 

Il-Kummissjoni se tappoġġa lill-qorti tal-Arġentina fil-każ kontra dawk responsabbli mir-reġim 
Frankista? X’inhi l-opinjoni tal-Kummissjoni dwar dan il-każ u dwar it-talbiet għal estradizzjoni relatati 
miegħu?  

Il-Kummissjoni kif tikkwalifika n-nuqqas ta’ kumpens u ġustizzja u l-fatt li s-sentenzi ta’ kunsilli dwar il-
gwerra Frankista ġewx imħassra? 

Il-Kummissjoni se tiżgura li s-simboli Frankisti jiġu definittivament irtirati, u li punti ta’ referenza 
marbuta mal-memorja storika u mal-ġlieda anti-Frankista jiġu rkuprati, enfasizzati u, meta xieraq, 
impoġġija f’mużewijiet? 

Il-Kummissjoni se tieħu xi azzjoni dwar l-eżistenza ġuridika ta’ Fondazzjoni Francisco Franco li tirċievi 
finanzjament pubbliku mill-Istat Spanjol u li l-attività tagħha tikkonsisti fl-eżaltar u l-ġustifikazzjoni tad-
dittatorjat Frankista? 

